ՀԻՄՆԱՎՈՐՈՒՄ
[bookmark: _Hlk229222828]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈԿՏԵՄԲԵՐԻ 6-Ի N 1569-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1․ Իրավական ակտի ընդունման անհրաժեշտությունը.
[bookmark: _Hlk182234244]		«Հայաստանի Հանրապետության կառավարության 2022 թվականի հոկտեմբերի 6-ի N 1569-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է ՀՀ կառավարության 2022 թվականի հոկտեմբերի 6-ի N1569-Ն որոշման մեջ լրացում կատարելու անհրաժեշտությունը բխում է «Տարածական տվյալների մասին» ՀՕ-21-Ն օրենքի 7-րդ հոդվածի 1-ին մասով սահմանված պահանջներից, ինչպես նաև ՀՀ տարածքային կառավարման և ենթակառուցվածքների նախարարության 2026 թվականի 1-ին կիսամյակի առաջնահերթ կատարման միջոցառումներից։

	2․ Կարգավորման հարաբերությունների ներկա վիճակը և առկա խնդիրները
ՀՀ կառավարության 2022 թվականի հոկտեմբերի 6-ի N 1569-Ն որոշմամբ (այսուհետ՝ Որոշում) հաստատվել է տարածական տվյալների ստանդարտացման ուղեցույցերը, այդ թվում՝ նաև թեմատիկ տարածական տվյալների ստանդարտացման ուղեցույցը։ Միաժամանակ, ՀՀ կառավարության 06․11․2025թ․ թիվ 1583-Լ որոշմամբ հաստատվել է ՀՀ տարածական տվյալների ոլորտի զարգացման ծրագիրը և ծրագրի կատարումն ապահովող գործողությունների (միջոցառումների) ծրագիրը, որոնց համաձայն՝ պետք է իրականացնել թեմատիկ տարածական տվյալների համար նոր ազգային ստանդարտների մշակում և ներդրում, ինչպես նաև ըստ անհրաժեշտության՝ առկա ստանդարտների վերանայում։ Միջոցառումների ծրագրի 8-րդ կետով պետական մարմինները, այդ թվում նաև ՏԿԵՆ պետք է իրականացնի տրանսպորտային ցանց թեմատիկ տարածական տվյալների ստեղծում, թարմացում, ճշգրտում, արդիականացում, օպտիմալացում և ստանդարտացում։
Նշվածի շրջանակում Ասիական զարգացման բանկի աջակցությամբ մշակվել և վերանայվել են «Ճանապարհատրանսպորտային ցանց» թեմատիկ խմբի ավտոմոբիլային ճանապարհների տարածական տվյալներ։ Միաժամանակ, ազգային տարածական տվյալների ենթակառուցվածքի ազգային գեոպորտալում արտացոլելու նպատակով ԱԶԲ փորձագետների կողմից ներկայում մշակվում են նաև ավտոմոբիլային ճանապարհների վերաբերյալ տվյալների հավաքագրման մեթոդաբանությունը։


3. Կարգավորման նպատակը և բնույթը.
Որոշման մեջ փոփոխությունների ու լրացումների իրականացումը պայմանավորված է Տարածքային զարգացման և շրջակա միջավայրի նախարարական կոմիտեի 2025 թվականի դեկտեմբերի 12-ի N ԿԱ/369-2025 նիստի արձանագրության կետ 1․1 կետի «ա» և «բ» ենթակետերով տրված հանձնարարականների կատարմամբ, ինչպես նաև ՀՀ կառավարության 06․11․2025թ․ թիվ 1583-Լ որոշման 2-րդ հավելվածով՝ միջոցառումների ծրագրի 8-րդ կետով ճանապարհատրանսպորտային ցանցի թեմատիկ տարածական տվյալների ստեղծման, թարմացման և ճշգրտման անհրաժեշտությամբ։
   Որոշման հավելվածով հաստատված գործող կարգավորումներից բացի Նախագծով նախատեսվում են «Ճանապարհատրանսպորտային ցանց» թեմատիկ խմբի ավտոմոբիլային ճանապարհի կոնստրուկցիոն տարրերի թվով 39 թեմատիկ շերտեր, այդ թվում՝
· Ճանապարհի տարրեր՝ առանցքային գիծ, բարձրանիշ, պատվածք, օտարման շերտ, հորիզորնական կոր, երկայնական և լայնական թեքություն, մայթեր, ջրահեռացում, տեսանելիություն, կառչման գործակից և ակոսացում,  ճանապարհածածկի ամրություն, անհարթության միջազգային ցուցանիշ (IRI), խաչմերուկներ/փոխհատումներ, ճանապարհների հետ հատվող երկաթուղային գծանցներև այլն․
· [bookmark: _GoBack]Արհեստական կառույցներ՝ կամուրջներ, թունելներ, տրանսպորտային հանգույցներ, ուղեանցեր, էստակադաներ, և այլ․
· Անվտանգության տարրեր՝ ճանապարհային նշաններ, գծանշումներ, արհեստական անհարթություններ, աղմկոտ գոտիներ, անցումներ, սև կետեր, ճանապարհների անվտանգության վարկանիշավորում և այլն․
· Ճանապարհային ինժեներական շինություններ՝ ջրահեռացման խողովակներ, լուսավորության ցանց, ճանապարհամերձ սպասարկման օբյեկտներ կայանատեղիներ և հանգստի գոտիներ, հենապատեր, աղմկապաշտպան և ձնապաշտպան կառույցներ․
· Ճանապարհների աղետի ռիսկերի կետեր՝ ճանապարհահատվածում առկա ձնահյուսերի և ձնաբքերի խոցելի տեղամասեր, սելավավտանգ և ջրածածկվող տեղամասեր, քարաթափման ենթակա տեղամասեր, սողանքային տեղամասեր և այլն։
Միաժամանակ, Նախագծով առաջարկվում է Որոշման 3-րդ հավելվածի 191-201 կետերը ուժը կորցրած ճանաչել, քանի որ դրանք կրկնում են «Ավտոմոբիլային ճանապարհների մասին» օրենքի 4-րդ կետով ճանապարհների դասակարգումը և «Տրանսպորտի մասին» ՀՀ օրենքի 1-ին հոդվածով տրված հասկացություններին, և կրկնություններից խուսափելու նպատակով կետերը հանվել են Որոշման 3-րդ հավելվածից։
Հավելենք նաև, որ ՏԿԵ նախարարի հրամանով կսահմանվի նաև ավտոմոբիլային ճանապարհներ թեմատիկ շերտի վերաբերյալ տվյալների հավաքագրման մեթոդաբանությունը, որը գտնվում է մշակման փուլում: 

4․ Նախագծի ընդունման ակնկալվող արդյունքը
Նախագծի ընդունման ադյունքում ՀՀ կառավարության որոշմամբ կհաստատվեն ավտոմոբիլային ճանապարհների թեմատիկ շերտերը, ինչը թույլ կտա «Ավտոմոբիլային ճանապարհներ» թեմատիկ շերտի մեթոդաբանությանը (ուղեցույցին) համապատասխան  իրականացնել տարածական և թեմատիկ տվյալների հավաքագրումը և ազգային գեոպորտալում դրանց շարունակական արտացոլումը։

5․ Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 

6․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
Նախագծի ընդունումը լրացուցիչ ֆինանսական միջոցների հատկացման, ինչպես նաև պետական բյուջեի եկամուտներում և ծախսերում փոփոխություններ կատարելու անհրաժեշտություն չի առաջացնում:

7․ Կապը ռազմավարական փաստաթղթերի հետ. ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021-2026թթ. ծրագրի «3․2 Ճանապարհաշինություն» գլխի 3-րդ պարբերության 13-րդ կետի՝ «ճանապարհային ոլորտում գործող օրենսդրության գնահատում և արդիականացում» միջոցառման իրականացման ահրաժեշտությունուից։ 


